
				এই পাতাটির মুদ্রণ সংশোধন করা প্রয়োজন। 
মোহন ও রমা ২০৭
(6) কলকাতার দক্ষিণ অংশে অবস্থিত অভিজাত সম্প্রদায়ের কোন ক্লাবে সেদিন রাত্রে বহু ধনী ও রাজা, স্যার, রায়-বাহাদুরের একটা প্রতিভোজ ও আনুষঙ্গিক আমোদপ্রমোদ শেষ হতে ভোর হয়ে গেল।
উৎসব শেষে অভিজাত সম্প্রদায় কেহ মোটরে, কেহ যুড়ীতে, কেহ বা ট্যাক্সি কোরে একে একে বার হয়ে গেলেন। অবশেষে দুজন ভদ্রলোক পদব্রজে ক্লাব থেকে বেরিয়ে এসে রসা রোড ধরে চলতে লাগলেন। কিছুদুর এসে একজন পূর্ব মুখে চলে গেলেন, অন্যজন উত্তর দিকেই অগ্রসর হতে লাগলেন।
সারারাত্রি জাগরণের পর স্নিগ্ধ প্রত্যুষে পথ চলায় আনন্দ আছে, আরাম আছে। , ভদ্রলোক কোন দিকে না চেয়ে দ্রুতপদে চলছিলেন, কিছুদূর এসে তিনি পশ্চিমমুখে একটা । বড় গলির মধ্য প্রবেশ করলেন। রাস্তা তখন একেবারে জনশূন্য। তিনি কিছুদূর যেতে না । যেতেই পিছন থেকে একজন ভীমকায় ব্যক্তি তাকে আক্রমণ কোরে একেবারে ধরাশায়ী করল এবং তার বুকের ওপর বসে গলা টিপে ধরল।
আর দুমিনিট বিলম্ব হ’লে ভদ্রলোকের প্রাণবায়ু আকাশের বায়ুর সঙ্গে এক হয়ে যেতো, কিন্তু তা’ হ’ল না। আমি সহসা সেখানে উপস্থিত হয়ে আক্রমণ করলুম। বেচারা আমার বেগ সহ্য করতে না পেরে প্রাণভয়ে ছুটে পালিয়ে গেল।
ভদ্রলোকটি আমার পরিচিত। কয়েক মাস পূর্বে তিনি কুমার নরনারায়ণের প্রাসাদে আমাকে পুলিসে দেবার জন্য টেলিফোন করতে উদ্যত হয়েছিলেন, সে কাহিনী তুমি জানো। দসু মোহন সব কিছু ভোলে, কিন্তু সে অন্যায় অত্যাচার কখনও ভোলে না, ক্ষমা করে না—প্রতিশোধ নেয়।”
সেদিন রাত্রে দসু মোহন অনুরুদ্ধ হয়ে তার বন্ধু অমরের নিকট এই কাহিনী বিবৃত করিতেছিল। অমর বাধা দিয়া হাসিয়া কহিল, “কিন্তু এক্ষেত্রে প্রতিশোধ নেওয়া হ’ল কৈ ? বরং তার প্রাণরক্ষা করলেন আপনি ” - মোহন কহিল, “বাধা দিও না, সব শোনো আগে।” ટે
ধরাসন থেকে তুলে দাঁড় করানুম। জিজ্ঞাসা করলুম, “আপনি কি আঁহত হয়েছেন?” : ভদ্রলোক তখনও সুস্থির হতে পারেননি, এমন সময়ে একটা খালি ট্যাক্সি যাচ্ছিল, আমি তাকে গাড়িতে তুলে নিয়ে তার বাড়ীতে উপস্থিত হলুম।
বাড়ীতে উপস্থিত হয়ে ভদ্রলোক আমাকে অজস্র ধন্যবাদ দিয়ে বললেন, আমার নাম স্যার হরিপ্রসন্ন ভৌমিক। আজ আপনি আমার প্রাণরক্ষা করেছেন, এই উপকার আমি জীবনে ভুলব না। এই ভোর বেলায় আমার স্ত্রীকে এই বিপদের কথা জানিয়ে আর কষ্ট দেবো না। আপনি দয়া কোরে কাজ রাত্রের নিমন্ত্রণ গ্রহণ করুন। সেই সময়ে আপনার সঙ্গে সব বিষয়ে আলাপ-আলোচনা করবো। আপনার নাম কী ?
আমাকে তিনি চিনতে পারেননি। কারণ ছদ্মবেশে তিনি দেখেছিলেন। আমি বললুম, বিকাশ মিত্র।

